
〈後車。從此追陪得如願。重分膏馥澤空虛。先生一筆將詩壇。庋匱珠璣底坐慳。平日漚盟當未憗。于今雁足每空還。傳抄可但聞平水。老瘦從知〉

〈笑飯山。緩帶輕裘抵常日。千篇破竹定乘閑。復次韻寄程帥。節物匆匆可挽追。直須樂。事趂芳時。行春倏喜花圍屋借景何殊月在池。南昌當〉

〈官借景未妨民。拾似鑿池取明月。對酒不無桃葉女。扣舷却笑木腸兒。山家有約須重到。定放遊人張水嬉。人家禊祓競攀追。刺史春游正此時。〉

〈羯皷聲中花作錦。壺籌多處酒為池。絶須絲竹娱安石。剩有篇章付雪兒。聞道續貂容下客。老無佳句坐荒嬉。南園勝絶眞堪畫。邊上誰為李伯〉

〈時。山納嫩嵐侵宻坐。花分紅影闖清池。吟箋傳遍鴛鴻友。舞袖輕於翡翠兒。東府西州皆四鬴。若為長伴酒邊嬉。春意垂垂如我老。客懷領畧欠〉

〈當時。倏驚鶗鴂鳴清晝。便有蜻蜓點碧池。酒榼相過但溪友。錦囊餘幾問廬兒。芳辰渠盡人離索。苦念從公秉燭嬉。羡公掾筆御陽秋。黄鍾大吕〉

〈毫端收。省闈髙掇未足道。文章老手第一流。轇轕玄譚已驚衆。倒河翻瀾駭飛動。遞中筒詩陸續來。舊債未償新債重。即今搦管重犯嚴。强顔四顧〉

〈口如箝。更驅行李伸此請。句法政用公鐫劖。平𣂐陸海吸潘江。羽扇雍容築受降。許蔡衡湘全楚地了知邾檜不成邦。坡詩北行連許蔡。南去極〉

〈衡湘。楚境横天下。懷王信弱王。景物橫前秪費才何妨折簡喚鄒枚。連朝積雨前宵雪。總為催詩陸續來。不將杯酒破衰顔轢月凌風取鬢班。雋〉

〈永要同無味味。雕搜聊樂不閑閑。客間乆欲賦歸歟。歸去何人為起予平日嘔心空子墨。羡公落筆便黄初。一樽規度雪寒朝。小輟鳴弓杭射〉

〈雕。未用軍書送巾幗。故人祭竈有佳招。平時渭北與江東。文會賓筵幸許同。政使遲遲嗟去魯。未應咄咄遽書空。抄詩奚趐無瑕璧。會意俄乘在〉

〈下風。搏扶摇風斯在下。更喜朝來賓雁足。陽春封寄客塗中。從昔文章蓋代翁。言間有物自無同。娟姸徒玩花含露。灑落還驚月印空。底許賤工〉

〈慚擢矢。信知妙斫有成風。古今一印元呈露。要在神融領會中。次韻程帥。程分惠糟蟹。破戒食之。因詩來遂作。嗜欲割去土與泥。調虞氣血等稚〉

〈兒。拘拘譾譾世所怪。未免鶴髮仍鷄皮。甘脆為目不為腹。蠶繭自縛良苦之。兩螯公子大於扇。九室春色堪為池。九室春。房州酒名。開緘况讀萬選〉

〈句。快意領此一呌竒。自憐忍欲忍艾似。涎流津饐不自持明知喘疾有時愈。更寄斫雪加餐詩。滿懷披霧尉生平。到日音容隔暮城。想見舟中留〉


〈郭泰。可能酒處欠公榮。韋家相業應門户。謝氏才華况弟兄。愧我擕兒在塵滓。寸田墝埆望茨京。人間塵不到籌邊。詩老乘閒思涌泉千佛香名〉

